
நா. பார்த்தசாரதி I 9

கருப்பன் சேர்வையிடம் பத்திரமாக இருந்தன. டோக இச்சையினாலும், சமஸ்தானமாக இருந்த காலத்து வழக்கப்படியும் அப்போதிருந்த செல்வச் செழிப்பு என்கிற மதிப்பினாலும் இளையராணிகள் என்கிற நாசூக்கான பெயரில் காலஞ்சென்ற மகாராஜா அரண்மனைக்குள் சேர்த்துக்கொண்ட எண்ணற்ற வைப்பாட்டிகள் கூட்டமும் அவர்கள் வாரிசுகளும் பேரன் பேத்திகளும் காரியஸ்தருக்கு அரண்மனை நிர்வாகத்துக்கும் பெரிய தலைவலியாயிருந் தார்கள், பின்நாட்களில் மகாராஜாவுக்குச் சினிமா நட்சத்திரங்களின்மேல் கவனம் விழுந்து விட்டதால் அந்தப்புரத்துப் பெண்கள் பக்கம் அவர் திரும்பிப் பார்ப் பதே இல்லை. அரண்மன்ை வருமானம் குறையக் குறைய இந்த அந்தப்புரப் பெண்களும், இவர்களுடைய வாரிசுக் கூட்ட மும் தேவையில்லாத, ஆனால் கைவிடவும் முடியாத பெரிய சுமைகளைப் போல அரண்மனை நிர்வாகத்தை' உறுத்தினார்கள். அவர்களுக்கு ஆடம்பர்த் தேவைகள் இருந்தன. ஒவ்வொருத்தியும் ஒரு புடவையை ந: னுாறு. ஐனுாறு ரூபாய்க்குக் குறைவில்லாத வகையில்தான் கட்ட விரும்பினாள். விலை உயர்ந்த பட்டுப்புடவைகள் தவிர வேறு மலிவான துணிப் புடைவைகளை அவர்கள் தொடு வதேயில்லை. சோப்பு. வாசனைப் பவுடர், ஷாம்பு இவை யெல்லாம் அந்த அரண்மனை எல்லைக்குள்ளேயே ஒரு சூப்பர் மார்க்கெட் இருந்தால்கூடப் போதாது என்கிற அளவிற்குச் செலவழிந்தன. ராஜமானியம் நின்று பணத் தட்டுப்பாடு வந்த பின்னர் முதல் முறையாகக் கடந்த நாலைந்து மாதங்களில் பீமநாதபுரம் பஜாரில் உள்ள பெரிய ஜவுளிக்கடை, பெரிய நகைக் கடை, பெரிய ஷாப், எல்லாவற்றிலும் அரண்மனைக் கண்க்கில் ஆயிரம் ஆயிர

மாகக் கடன் பாக்கி நிற்கத் தொடங்கியது.

-- ஓர் எல்லைக்கு மேல் போகவே கடைக்காரர்கள் மேற் கொண்டு கடன் தருவதற்குக் கூடத் தயங்கினார்கள். துணிந்த சிலர் மகாராஜாவையே நேரில் போய்ப்பார்த்துத்

		 இப்பக்கம் கடைசியாக 31 சனவரி 2018, 14:47 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

